
Veljarakanningin, sum vit kunn­
gjørdu her í blaðnum mándagin 
bendir á, at komandi løgtingsval 
verður eitt val ímillum høgra og 
vinstra.

Tá Fólkaflokkurin og Javnað­
arflokkurin verða javnt stórir við 
8 tingsessum hvør, meðan Sam­
bandsflokkurin og Tjóðveldi verða 
munandi minni við 6 tingsessum 
hvør, so verður valdið at standa 
ímillum teir báðar politisku mót­
setningarnar, Fólkaflokkin og 
Javnaðarflokkin.

Sjálvandi er hetta bara ein 
kanning, sum skal takast við øllum 
teimum fyrivarnum, sum slík kann 
skal takast við. Men hon er ein 
støðumynd, sum kann geva okkum 

nakrar ábendingar.
Fleiri kanningar hava víst, at 

Fólkaflokkurin fer at ganga fram. 
Flokkurin hevur verið eyðsýntur 
í sínum kritikki av samgonguni. 
Tað er týðuligt, at flokkurin kann 
vinna upp á at vera ímóti øllum tí, 
sum samgongan ger. 

Sambandsflokkurin er kanska 
ikki so ósamdur við samgonguna, 
sum Fólkaflokkurin. Serliga ikki 
um, hvussu landsins virði og ríki­
dømi skulu býtast millum fólkið. Tí 
stendur Fólkaflokkurin meira sum 
opponenturin ímóti samgonguni.

Hvussu er og ikki, so bendir úrs­
litið av kanningina á eina polari­
sering í millum høgra og vinstra – í 
millum Fólkaflokkin og Javnaðar­

flokkin. Sambært viðmerking hjá 
Høgna Hoydal á FM1 mánadagin, 
so hevur Tjóðveldi ikki hug at 
fara í samgongu við Fólkaflokkin 
enn. Tjóðveldi kann ikki gera sum 
Javnaðarflokkurin og avskriva 
Fólkaflokkin. Tí so nær flokkurin 
ongantíð ultimativa málinum um 
fullveldi Føroyar.

Spurningurin um ríkisrættar­
ligu støðuna er fánaður ómetaliga 
nógv, síðani Fólkaflokkurin og 
Tjóðveldi stóðu øksl ímóti øksl at 
loysa Føroyar úr ríkisfelagsskap­
inum fyri 17 árum síðani. Bárður 
Nielsen, formaður Sambandsfloks­
ins, heldur eisini, at kanningin 
bendir á eina polarisering millum 
høgra og vinstra, sum skuggar fyri 

ríkisrættarliga málinum.
Í Fólkaflokkinum er tosið um 

fullveldi tagnað. Í Sjálvstýrinum 
er tosið um fullveldi eisini tagnað. 

Hóast tað ikki er tagnað í Tjóðveldi, 
so er tað ikki í fremstu røð. Gera 
vit upp sambært kanningini, so 
eru tað bara 8 fullveldistingfólk í 
Løgtinginum, um vit leggja saman 
Tjóðveldi og Framsókn.

Einki bendir á, at samstarvið 
í samgonguni er hótt av ríkis­
rættarliga málinum. Sambært 
kanningini, so er besta boðið ein 
borgarlig samgonga við Jørgen 
Niclasen sum løgmanni og hinum 
andstøðuflokkum sum stuðlum.

Ábendingar eru um, at eing­
in fullveldissamgona er í væntu

Mikudagsblaðið verður borið ókeypis til hvørt húsarhald í Føroyum!

Ólavur Hátún, sum andaðist 
stutt fyri ólavsøku, hevði ta 
ætlan at framføra megnar­
verkið Messias hjá G. F. Hän­
del í desember 2018. Ætlanin 
var, at sangarar úr Havnar­
kórinum, Tarira og øðrum 
kórum kring landið skuldu 
manna hetta úrvalda kór. 

Tó at Ólavur visti, hvønn 
veg tað bar við heilsustøðu 
síni, hevði hann tað ynski, 
at hendan verkætlanin ikki 

skuldi avlýsast, tó at hann 
slepti endanum.

Tí varð avgjørt at fullføra 
hesa ætlan og framføra Mess­
ias Konsertinar. Tær verða 
somuleiðis heiðurskonsertir 
fyri merkismannin innan 
føroykst tónleikalív og ser­
liga kórsang, Ólav Hátún.

Umframt at hava fram­
førslu í Vesturkirkjuni leyg­
ardagin 8. desember klokkan 
16.00 verður eisini farið til 
Suðuroyar við oratorinum. 
Tann framførslan verður í 
Salt sunnudagin 9. desember 
kl 14.30

Hetta sjálvandi ikki 
fyrsta framsørslan av Mess­
ias í Føroyum. Eins og aðra­
staðnis í heiminum er hetta 
tónaverk sera vælumtókt og 
verður tí í flestu evropiskum 
miðalstórum býum framført 
hvørt ár undan jólum. 

Í Føroyum var Messias 
fyrstu ferð framført í Havn 
í 1967 og hevur síðani verið 
framført javnan síðani, sein­
ast í 2016. 

Men hetta er fyrstuferð 
at Messias verður framført 
í Suðuroy.

Messias konsertir – og heið­
urskonsert fyri Ólavi Hátún

Stjórin á Visit Faroe Islands, 
Guðrið Højgaard, er í kosin 
at vera millum tey 28, sum 
í 2019 evna til, førka og 
skapa røring í Europa. Tað 
er miðilin Politico EU, sum 
á hvørjum ári ger listan við 
28 fólkum, ið hava stóra ella 
týðandi ávirkan á Europa 
innan politikk, tøkni, miðlar 
og mentan.

Politico EU sigur í 
grundgeving síni, at Guðrið 
Højgaard sum stjóri í Visit 
Faroe Islands hevur staðið 
á odda fyri snildisliga at 
seta eitt lítið kent land, har 
ferðafólk kunnu uppliva 
nakað heilt serligt, á altjóða 
breddan.

“At vera útvald í ein skara 
við bara 28 fólkum, sum 
hvør á sín hátt verða mett 
at hava stóran týdning fyri 
Europa, er ein stórsligin 
heiður fyri Guðrið Højgaard 
og Visit Faroe Islands, sum 
vit øll eiga at vera errin 
av,” sigur Poul Michelsen, 
landsstýrismaður.

“Men hetta er eisini eitt 
stórt herðaklapp til øll í 
ferðavinnuni í Føroyum. 
Viðurkenningar sum hesar 
eggja okkum til at halda 

miðvíst fram, so ferðavinnan 
framhaldandi kann seta 
Føroyar á breddan kring 
heimin, og gerst eitt sterkari 
búskaparligt bein at standa 
á.”

Millum hini á 
listanum eru norski 
uttanríkisráðharrin Ine 
Marie Søreide Eriksen, Skype 
stovnarin Niklas Zennstrom, 
enski tjóðbankastjórin 
Mark Carney, spanski 
forsætisráðharrin Pedro 
Sánchez og bretski 
andstøðuleiðarin Jeremy 
Colbyn.

Guðrið Højgaard 
fingið europeiska 

Hesaferð verða Messiaskonsertirnar eisini heiðurskonsert 
fyri Ólav Hátún, merkismann inn føroyskt tónleikalív

